  
ԱՄՓՈՓԱԹԵՐԹ
  «ՀՀ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 14-Ի ԹԻՎ 404 ԵՎ 2011 ԹՎԱԿԱՆԻ ՄԱՐՏԻ 24-Ի ԹԻՎ 305-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ

	1.  ՀՀ ֆինանսների նախարարություն
	26.01.2022թ.

	
	           N 01/8-2/1243-2022

	Նախագծերի վերաբերյալ առաջարկություններ չկան
	Ընդունվել է:

	2. ՀՀ արդարադատության նախարարություն
	22.02.2022թ.

	
	           N 01/27.1/7460-2022

	[bookmark: _GoBack]«Հայաստանի Հանրապետության կառավարության 2001 թվականի մայիսի 14-ի թիվ 404 և 2011 թվականի մարտի 24-ի թիվ 305-Ն որոշումների մեջ  փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «ենթակետի» բառն անհրաժեշտ է փոխարինել «կետի» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի կարգավորումը: Նույնը վերաբերում է նաև Նախագծի 1-ին կետի 2-րդ ենթակետին և 2-րդ կետի 1-ին ենթակետին:
	Ընդունվել է:

	Հաշվի առնելով Պետական գույքի կառավարման մասին օրենքի 6-րդ հոդվածի 1-ին մասի 8-րդ կետի դրույթները՝ առաջարկում ենք թիվ 1 Նախագծի 1-ին կետի 1-ին ենթակետում պետական կառավարման համակարգի մարմիններին և մարզպետարաններին բառերը փոխարինել պետական մարմիններին բառերով:
	Ընդունվել է:

	Նախագծի 2-րդ կետի 1-ին ենթակետով նախատեսվում է լրացում կատարել Հայաստանի Հանրապետության կառավարության 2001 թվականի մայիսի 14-ի թիվ 404  որոշման նախաբանում՝ լիազորող նորմ նախատեսելով նաև Պետական գույքի կառավարման մասին օրենքի 6-րդ հոդվածի 1-ին մասի 8-րդ կետը: Այս առումով հարկ ենք համարում նշել, որ Պետական գույքի կառավարման մասին օրենքի 6-րդ հոդվածի 1-ին մասի 8-րդ կետում խոսք է գնում պետական մարմիններին ամրացված հանրակացարանային բնակելի տարածքների նվիրատվության և անհատույց սեփականաշնորհման կարգի սահմանման մասին, իսկ Հայաստանի Հանրապետության կառավարության 2001 թվականի մայիսի 14-ի թիվ 404  որոշման վերնագրում և դրա նախաբանում որպես լիազորող նորմ հիշատակված «1988-1992 թվականներին Ադրբեջանի Հանրապետությունից բռնագաղթված և ՀՀ քաղաքացիություն ստացած անձանց իրավական և սոցիալ-տնտեսական երաշխիքների մասին» Հայաստանի Հանրապետության օրենքի 4-րդ հոդվածում՝ պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգի մասին: Հաշվի առնելով վերոգրյալը՝ հարկ ենք համարում նշել, որ Պետական գույքի կառավարման մասին օրենքի 6-րդ հոդվածի 1-ին մասի 8-րդ կետի և Հայաստանի Հանրապետության կառավարության 2001 թվականի մայիսի 14-ի թիվ 404  որոշման կարգավորումների միջև առկա է անհամապատասխանություն:
	Ընդունվել է: Նախագծի 2-րդ կետում ավելացվել է նոր ենթակետ՝ Նախագծի վերնագրում և ամբողջ տեքստում , բյուջետային հիմնարկներ բառերը համապատասխան հոլովաձևերով փոխարինել մարմիններ բառերով։


	Նախագծի 3-րդ կետի կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի դրույթներին, մասնավորապես՝ հրապարակման օրվան բառերը փոխարինել հրապարակմանը բառով:
	Ընդունվել է:

	3. Վարչապետի աշխատակազմի իրավաբանական վարչության եզրակացությունը
	01.04.2022թ.

	
	N 02/16.3/10249-2022

	Նախագծի 2-րդ կետի 1-ին ենթակետով նախատեսվում է ՀՀ կառավարության 2001 թվականի մայիսի 14-ի թիվ 404 որոշման նախաբանում, որպես լիազորող նորմ, հղում կատարել Պետական գույքի կառավարման մասին ՀՀ օրենքի 6-րդ հոդվածի 1-ին մասի 8-րդ կետին: Սակայն հարկ է նկատի ունենալ, որ տվյալ որոշումը ընդունվել է «1988-1992 թվականներին Ադրբեջանի Հանրապետությունից բռնագաղթված և ՀՀ քաղաքացիություն ստացած անձանց իրավական և սոցիալ-տնտեսական երաշխիքների մասին» ՀՀ օրենքի 4-րդ հոդվածի հիման վրա, որի պարագայում այն լիազորող նորմի խնդիր չունի: Հետևաբար գտնում ենք, որ վերոնշյալ որոշման մեջ փոփոխություն կատարելու անհրաժեշտությունը բացակայում է: 

	Ընդունվել է:

